
МИНИСТЕРСТВО ЗА ЕКОНОМИЈА

НАЦРТ
НА ЗАКОН ЗА ИЗМЕНУВАЊЕ И ДОПОЛНУВАЊЕ НА 
ЗАКОНОТ ЗА ЗАШТИТА НА ПОТРОШУВАЧИТЕ 
Скопје, март   2015 година

НАЦРТ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗАШТИТА НА ПОТРОШУВАЧИТЕ

Член 1
Во Законот за заштита на потрошувачите (Службен весник на Република Македонија 38/04, 77/07 , 103/08 и 164/13 ), во  членот  2 став 1  алинејата  „ 1” треба да биде алинеја „ 2”. 
  Член 2
Во членот 4  во ставот  1 по алинеа 18  се додаваат тринаесет   нови  алинеи 19,20,21,22, 23,24,25,26,27,28 ,29,30 и 31 кои  гласат: 
"Стока" значи сите движни материјални предмети, со исклучок на предметите, продавани при извршна постапка  или преку други присилни мерки, вклучувајќи  вода, гас и електрична енергија  ако се продаваат  спакувани во  ограничен  обем или ограничена  количина;
"Стока изработена по нарачка на потрошувачот" значи стока која не е изработена однапред, туку е изработена врз основа на индивидуален избор или одлука на потрошувачот;
"Договор за продажба" значи секој договор, според кој што трговецот пренесува или се обврзува да ја пренесе сопственоста на стоки на потрошувачот, а потрошувачот плаќа или се обврзува да ја плати цената за нив, како и  договорите кои  имаат за предмет истовремено продажба на стоки и  давање услуги;
„Договор за услуга“ значи  секој договор, со кој  трговецот дава  или се обврзува да даде  услуга на потрошувачот, а потрошувачот плаќа или се обврзува да ја плати цената за неа; 
. "Договор на далечина " значи секој договор склучен меѓу трговецот и потрошувачот во рамките на организиран систем за продажба од растојание или обезбедување на услуги од растојание без едновремено физичко присуство на трговецот и потрошувачот, преку исклучиво користење на едно или повеќе средства за комуникација од растојание до склучувањето на договорот, вклучително и моментот на склучување на договорот;
-. "Договор вон трговскиот објект" значи секој договор меѓу трговецот и потрошувачот:
а) склучен при едновремено физичко присуство на трговецот и потрошувачот на место кое не е трговски објект  на  трговецот дури и кога е направен предлог за склучување на договор од потрошувачот ;
б) склучен во трговскиот објект на трговецот или преку искористување на средство за комуникација од растојание непосредно откако е извршен личен и индивидуален контакт со потрошувачот на место кое не е трговски објект  на трговецот, при едновремено физичко присуство на трговецот  и потрошувачот; или

в) склучен за време на патување организирано од трговецот со цел или намера да промовира продажба на стоки или услуги на потрошувачот;

- "Трговски објект" значи:
а) секој недвижен објект за трговија на мало, во кој што трговецот врши постојана дејност; или

б) секој движен објект за трговија на мало, во кој што трговецот вообичајно ги врши своите активности;
-. "Траен медиум " значи секое  средство које  му  овозможува на потрошувачот или трговецот да складираат информација испратена лично до него на начин кој што овозможува искористување на истата за период на време согласно целите за кои е наменета информацијата, и кој што овозможува идентична репродукција на сочуваната информација како што е  хартијата,електрична пошта, електронска пошта, CD-ROM, DVD, мемориска картичка   и цврсти  диск  на  рачунарот.
- "Дигитална содржина" значи податоци кои се произведени и доставени во дигитална форма;
- "Финансиска услуга" значи било која услуга поврзана со банкарска дејност, кредитирање, осигурување, лично пензиско осигурување, инвестирање или плаќање;
- "Јавно наддавање" значи метод на продажба, при кој што стоки или услуги се нудат од трговецот на потрошувачот, кој што е присутен или има можност да присуствува лично на аукцијата, преку постапка на транспарентно конкурентно наддавање, водена од аукционер, и каде учесникот во надавањето кој  ќе даде најдобра понуда  должен  е да ја купи  стоката или услугата;
- "Комерцијална гаранција" значи секој ангажман од страна на трговец или производител ("гарант") на потрошувачот, согласно законските обврски кои произлегуваат од гаранцијата за сообразност да се врати платената цена или да го замени или поправи стоката или да се обезбеди сервисирање за стоките, по каков и да било начин, ако тие не одговараат на спецификациите или евентуално на други барања, неповрзани со собразноста наведена во барањето за обезбедување на гаранција или во соодветната реклама, направена во моментот на склучување на договорот или пред неговото склучување;

- "Дополнителен договор" значи договор, според кој што потрошувачот стекнува стоки или услуги врз основа на договорот од растојание или договор вон трговскиот објект, каде тие стоки и услуги се обезбедени од трговецот или од трето лице врз основа на договор меѓу третото лице и трговецот.“.
                                                                                    Член 3
Во Делот III-а  ченот „3-в “ треба да биде „31-в”.
Член 4
По  членот 40 наместо Глава 3 треба да стои Глава 2.
Член 5
Во Делот V по членот 104 се додава нов Дел VI кој  гласи:
СКЛУЧУВАЊЕ НА ДОГОВОРИ НАДВОР ОД ДЕЛОВНИТЕ ПРОСТОРИИ NA ТРГОВЕЦОТ  И ДОГОВОРИ НА ДАЛЕЧИНА
Глава  1

     Општи одредби при  договорите склучени надвор  од деловните 
простории на трговецот  и договорите склучени на далечина

Преддоговорни информации

Член 105

Пред потрошувачот да склучи договор надвор од деловните простори на трговецот, односно договор на далечина или да биде обврзан со соодветна понуда, трговецот мора на јасен и разбирлив начин да го извести за:
1. главните карактеристики на стоката или услугата  во прикладна мерка  со оглед на стоката или услугата и медиумот (средството за комуникација) кој се користи за пренос на информацијата;
2. со своето трговско име и седиште, телефонскиот број и ако постои, адреса на телефонската пошта;

3. ако  е применливо, името и седиштето на трговецот во чие име и/ или сметка настапува;

4. географската адреса и местото на која е регистриран, односно геогрфската адреса на местото  на  делување на трговецот во чие име и/или за чија сметка настапува, а на која потрошувачот  може да ги упати  своите притужби (жалби),  ако  тоа место е  различно  од седиштето од точка 2. на овој член;

5. малопродажната (крајната цена) на стоките или услугите со вклучени сите давачки, а ако природата на стоката или услугата  е таква да цената не може да биде пресметана однапред, за начинот на кој што цената  треба да се пресмета, ако  е применливо, останатите  тршоци  за транспорт, испорака или поштенски услуги, односно да можат тие трошоцине да бидат наплатени, ако не можат разумно да се пресметаат однапред.
6. трошоците за користење на средствата на далечинска комуникација со цел склучување на договор, ако тие трошоци не се пресметуваат по основната тарифа;
7. условите на плаќање, условите на испорака на стоката или пружање на услугата, времето во кое трговецот се обврзува да ја испорача стоката или да ја изврши услугата, и ако постои начин за решавање на жалбите на потрошувачите од страна на трговецот;
8. условите, роковите и постапката за извршување на правото на еднострано расинување на договорот, како и за образецот за еднострано  раскинување  на договорот согласно член 122  став 1  на овој закон, во случаевите во кои  тоа право постои.

9. За  тоа дека потрошувачот е должен да гои сноси трошоците за враќање на стоката во случај да го искористи своето право на еднострано  раскинување  на договорот  од член 120 на овој  Закон, односно за трошоците за враќање на стоката, во случај да кај договорот склучен на далечина заради својата природа стоката неможе да биде вратена по пошта на вообичаен начин,

10. за тоа дека, во случај да го искористи своето право на еднострано раскинување на договорот согласно член 120 на овој закон, потрошувачот  ќе биде должен на трговецот да му плати разумен дел од цената согласно член 125, став 7. на овој закон;
11. за тоа дека потрошувачот неможе да го користи правото на еднострано раскинување на договорот од член 120 на овој закон, во случаеви кога по основ на член 79 на овој закон, тоа право е исклучено, односно за претпоставките под кои потрошувачот  го губи правото на еднострано раскинување на договорот;

12. за постоењето на одговорност за материјалните недостатоци;

13.услугите или помошта која му се нуди на потрошувачот, после продажбата, како и за условите за користење на тие услуги или помош, ако трговецот ги дава , како и за евентуалните гаранции кои се издадени за стоката или услугата;

14. за постоење на соодветни правила на постапки на трговецот;

15. траењето на договорот, ако договорот е склучен на одредено време, односно условите за откажување или раскинување на договорот кој е склучен на неодредено време, односно кој  автоматски се продолжува;

16. минимален рок во кој потрошувачот е обврзан со договорот, ако постои;

17. залог или друго финансиско осигурување кое потрошувачот е должен да го плати или прибави, како и условите за плаќање на тој залог, односно за условите за прибавување на друго  финансиско осигурување;

18. ако е применливо, функционалноста на дигиталната содржина, вклучувајќи потребните мерки за заштита на тие содржини;

19. ако е применливо, интероперативноста на дигиталните содржини со компјутерот или програмската опрема за која трговецот знае или би морал да знае;

20. механизмите за вонсудско решавање на споровите, односно за системот на обештетување, како и за начинот како потрошувачот може да ги користи;
(2) Одредбите на став 1. на овој член се однесуваат и на договорите кои имаат за предмет дигитална содржина која не се испорачува на телесен медиум.
(3) Известувањата од став 1. на овој член се составен дел на договорот склучен надвор од деловните простории на трговецот или договорот склучен на далечина и неможат да се менуваат освен ако страните изрично  поинаку не се договориле;

(4) ако договорот склучен надвор од деловните простории на трговецот или договорот склучен на далечина склучен на неодредено време или со него е договорена претплата, вкупната цена од ставот 1. од точката 5 на овој член се однесува на вкупните трошоци  во одделен пресметковен  период;

(5) ако во договорот од став (4) на овој член е договор на фиксна надокнада, вкупната цена од став 1. точка 5. на овој член ги вклучува вкупните месечни трошоци;

(6) aко во договорот од став (4) на овој член  вкупната цена неможе разумно да се пресмета однапред, потрошувачот мора да биде известен за начинот на пресметката на цената;

(7) ако трговецот не го извести потрошувачот за дополнителните трошоци предвидени во став 1 во точките 5 и 9  на овој член и ставките 4 до 6 на овој член , потрошувачот  не е должен да ги сноси тие трошоци;

(8) известувањето од овој член  мора да биде напишано на македонски јазик и кирилско писмо, што не ја исклучува можноста на употреба и на други јазици и знаци лесно разбирливи за потрошувачот.
Член 106

(1) Обврската за известување од оваа  глава ја дополнува обврската за известувањето согласно Законот за услуги и Законот за електронска трговија.
(2) Ако одредбите на Законот за услуги и Законот за електронска трговија во врска со содржината и начинот на давање на известување се во спротивност со одредбите на овој закон, примарно се применуваат одредбите на овој закон.

Член 107

Во случај на склучување на договор надвор од деловните простории на трговецот или договорите на далечина по пат на јавно наддавање, известувањата од член 105 став 1 точка 2. до 4. на овој закон  можат да бидат заменети со соодветни поединости за аукционерот.
Член 108 

Во врска со обврската за известување од оваa  глава  товарот на доказот   е на трговецот.
Начин на известување на потрошувачите за правото на еднострано раскинување на договорот

Член 109

(1) Известувањата од член 105 став 1 точките  8 до 10 на овој Закон можат да бидат дадени во форма на информативен образец за правата на еднострано раскинување на договорот од член 122 став 1. на овој Закон.

(2) Се смета дека трговецот обрската од став 1. на овој член ја исполнил ако на потрошувачот му предал исправно пополнет информативен образец.

Глава  2

                       Формални претпоставки  при склучување на договори надвор од деловните простории на трговецот
Член 110

Во случај на склучување на договори надвор од деловните простории на трговецот,
известувањето од членот 115 став 1  на овој закон на потрошувачот мора да му биде дадено на хартија, или во согласност со потрошувачот, на друг  траен медиум читко напишано, на едноставен  и  разбирлив  јазик.
Член 111

(1) Во случај на склучување на договор надвор од деловните просториина трговецот, трговецот мора да му достави на потрошувачот примерок од договорот или пишана потрврда  за усмено склучениот договор на хартија или, во согласност со потрошувачот на друг  траен  медиум.

(2) Ако е потребно, договорот или пишаната потврда за склучениот договор  од став 1. на овој член мора да ја содржат и потврдата за пртходната согласност на потрошувачот од член 127 точка 12 на овој закон.
Член 112

Барањето на потрошувачот за извршувањето на бараната услуга за испорака на вода, гас или електрична енергија  кои се продаваат во неограничен обем или неограничена количина, односно испораката на топлинската енергија да започне пред истекот на рокот за еднократно раскинување на договорот од член 120 на овој закон, мора да биде дадено  на траен медиум.

Член 113
(1) Ако договорот склучен надвор од деловните простории на трговецот се однесува на услуги за поправка или одржување, а е склучен на изричито  барање на потрошувачот, а износoт кој  потрошувачот должен да го плати не поминува 200 евра во денарска противредност, а е договорено да страните своите договорни обврски ги исполнат веднаш, трговецот мора да му даде на потрошувачот на хартија или, во согласност со потрошувачот, на друг траен медиум известувањата од член 105 став 1. точка 2. и 3. на овој закон, како и известување за цената или начинот на пресметување на цената со проценка на вкупната цена, додека известувањата од член 105. став1. точка 1. 8. и  11. на овој закон,  трговецот може да го даде во усмена форма само со изричита согласност на потрошувачот.

(2) Во случај на склучување на договор од став 1 на овој член, пишаната потврда за усмено склучениот договор мора да ги содржи сите информации од член 105. став 1. на овој закон.

Глава  3

                         Формални претпоставки при склучување на договори на далечина

Член 114
1. Во случај на склучување на договор на далечина, известувањата од член 105. став 1 на овој Закон мора да биде прилагодено на средството за далечинска комуникација кое се користи и мора да биде соопштено  со едноставен и разбирлив јазик, а ако се дава на траен медиум, мора да биде  и читливо.

2. Ако договорот се склучува по пат на средство за далечинска комуникација кое овозможува ограничен простор или ограничено време за приказ на известувањето, трговецот е должен по пат на тоа средство за далечинска комуникација да го извести потрошувачот барем за податоците од член 105. став 1. точка 1.,2.,5.,8., и 15 и ставките 4. до 6. на овој Закон.

3. Ако со цел склучување на договор трговецот контактира со потрошувачот по пат на телефон должен е на почетокот на комуникацијата да го наведе својот идентитет, односно идентитетот на лицето во чие име и/или за чија сметка настапува и комерцијалната сврха на позивот, што не ја исклучува обврската на трговецот од став 2. на овој член.

Член 115
1. Ако по основ на договорот склучен по електронски пат потрошувачот имал  обврска да изврши одредено плаќање, трговецот мора, пред потрошувачот да ја изврши нарачката, јасно и видно истакнато да го извести потрошувачот за податоците од член 105 ставка 1 точките 1, 5, 15 и 16 и ставките 4 до 6 на овој закон.

2. Во случај од став 1 на овој член, трговецот е должен да му овозможи на потрошувачот во моментот на извршување на нарачката јасно да изјави дека е запознаен  со тоа дека нарачката вклучува  обврска за плаќање.

3. Ако за нарачка е потребно да се активира  поле на екранот или слична функција, тоа поле на екранот или слична функција мора  да бидат обележени на лесно  воочлив начин со зборовите “нарачка со обврска на плаќање“ или сличен недвосмислен  израз со кој се објаснува дека нарачката вклучува обврска за плаќање.

4. Ако трговецот не ги исполни своите обврски утврдени со овој член договорот е ништавен, односно нарачката на потрошувачот е необврзувачка.

Член 116
На мрежните страници на трговецот мора, најдоцна на почетокот на постапката за нарачување, јасно и читливо да  се назначи дали постојат одредени ограничувања во доставата и кои средства за плаќање  се прифатени.

Член 117
1. Во разумен рок по склучување на договорот на далечина, а најдоцна во моментот на испорака на стоката или почетокот на извршување на услугите трговецот е должен на потрошувачот да му достави  потврда за склучениот  договор на траен медиум.

2. Потврдата од став (1) на овој член мора да го вклучува известувањето за сите податоци од член 105 став 1 на овој закон, освен ако тие податоци на потрошувачот веќе му се доставени на траен медиум пред склучување на договорот, како и потврда за претходната согласност на потрошувачот од член 127  точка 13 од овој закон, ако тоа е применливо.

Член 118
Барањето  на потрошувачот   извршувањето на договорената услуга или испорака на вода, гас, или електрична енергија кои се продаваат во неограничен обем или неограничена количина, односно испораката на топлинска енергија да започне пред истекот на рокот за едностран  раскид на договорот од член 120 на овој закон мора изричито да биде најавено.

Член 119
Одредбите на овоа  глава  не влијаат на примената на Законот за електронска  трговија во врска со склучувањето на договорот и испораката на нарачките по електронски пат.

                                                                          Глава 4
                                     Право на еднострано раскинување на договорот

                                                                     Општи одредби

                                                                          Член 120
(1) Потрошувачот има право, без да ги наведува причините за тоа, еднострано да го раскине договорот склучен надвор од деловните простории на трговецот или склучен на далечина во рок од 14 дена.

(2) Во случај на склучување на договор за купопродажба, рокот од став 1 на овој член започнува да тече од денот кога на потрошувачот или на трета особа одредена од страна на потрошувачот, а која не е превозник, стоката која го прави предметот на договорот му е предадена во сопственост.

(3) Ако  со  една  нарачка  потрошачот нарачал повеќе делови (парчиња) од стоката кои треба да бидат испорачани одвоено, односно ако се работи за стока која се доставува во повеќе делови или во повеќе пратки, рокот од ставот 1 на овој член почнува да тече од денот кога на потрошувачот или трета особа одредена од страна на потрошувачот, а која не е превозник, му е предадено  во сопственост последното  парче или  последната  пратка од стоката.

(4) Ако е договорена редовна испорака на стоката низ одреден период, рокот од став 1. на овој член почнува да тече од денот кога на потрошувачот или на трето лице одредено од страна на потрошувачот, а кој не е превозник, му е предадено во сопственост првото парче или првата пратка од стоката.

(5) Во случај на склучување на договор за услуги, договор за испорака на вода, гас или електрична енергија кои се продаваат во неограничен обем или неограничена количина, како и испорака на топлинска енергија, како и во случај на склучување на договор чиј  предмет е дигитална содржина која не е испорачана на телесен медиум,   рокот од став 1. на овој член почнува да тече од денот на склучувањето на договорот.

Неисполнување на обврски за известување за правото на еднострано  раскинување  на договорот

Член 121
(1) Ако трговецот не го известил потрошувачот за неговото право на еднострано раскинување на договорот согласно член 105 став1. точка 8 на овој закон, правото на потрошувачот за еднострано раскинување  на договорот од член 120 на овој закон, престанува по истекот на 12 месеци од истекот на рокот за раскинување  на договорот од член 120 на овој закон.

(2) Ако трговецот му доставил на потрошувачот известување од став 1. на овој член во рок од 12 месеци, сметано од роковите утврдени во член 120. на овој закон, правото на едностран раскид на на договорот од член 120 на овој закон  престанува по истекот на 14 дена од денот кога потрошувачот го примил тоа известување.

             Начин на користење на правата на еднострано  раскинување  на договорот

Член 122
(1) Потрошувачот е должен пред истекот на рокот за еднострано  раскинување  на договорот од член 120 на овој закон да го извести трговецот за својата одлука да го раскине договорот и тоа по пат на образец за еднострано раскинување на договорот или по пат на било која друга недвосмилена изјава со која ја изразува својата воља да го раскине догворот.

(2) Содржина и формата на образецот од став 1 на овој член го пропишува министерот за економија. 
(3) Ако трговецот на својата мрежна страница му овозможи на потрошувачот еднострано раскинување  на договорот, потрошувачот може еднострано да го раскине договорот така што образецот за еднострано раскинување на договорот го пополни и му го испрати на трговецот по  електронски пат.

(4) Во случај од став 3 на овој член трговецот е должен, без одлагање, да му достави на потрошувачот потврда за приемот на изјавата за раскинување на договорот  на траен медиум.

(5) Изјавата за раскинување на договорот потрошувачот е должен да ја испрати пред истекот на рокот за раскинување на договорот предвиден во членовите 120 и 121 на овој  закон.

(6) Потрошувачот е должен да докаже дека своето право на еднострано раскинување на договорот го остварил во согласност со одредбите на овој член.

Дејствие на еднострано раскинување  на договорот

Член 123
(1) Ако потрошувачот го искористи своето право на еднострано раскинување на договорот од член 120 на овој закон, страните не се должни да ги исполнат своите обврски од договорот склучен надвор од просториите  на трговецот и договорот склучен на далечина, односно во случај понудата за склучување на договор  да ја дал потрошувачот, страните не се должни да го склучат договорот.

(2) Во случај на раскинување на договорот, секоја страна е должна да и врати на другата страна  она што го примила на основ на договорот, во согласност со одредбите на оваа  глава.

(3) Потрошачот не е должен  да надокнади никакви трошоци кои би биле последица на користење на неговите права на еднострано раскинување на договорот од член 120 на овој закон, освен тие предвидени со член 124 став 2 и со член 125 на овој закон.
Обврски на трговецот во случај на еднострано  раскинување  на договорот 

Член 124
(1) Ако потрошувачот го искористи своето право на еднострано раскинување на договорот од член 120 од овој закон, трговецот мора без одлагање, а најдоцна во рок од 14 дена од денот кога го примил известувањето за одлуката на потрошувачот дека го раскинува договорот согласно член 122 од овој закон, да му врати на потрошувачот се што платил на основа на договорот.

(2) По исклучок од став 1 на овој член, трговецот нема обврска да изврши поврат на дополнителните  трошоци  кои се резултат на  изричитиот избор на превоз на потрошувачот кој е различен од најефтиниот вид на стандарден превоз кој го понудил трговецот.

(3) Кај договорот за купопродажба, трговецот мора, освен ако не понудил стоката која ја враќа потрошувачот сам да ја преземе, да изврши  поврат на платеното дури откако стоката ќе му биде вратена, односно  откако потрошувачот ќе му достави доказ дека стоката му ја пратил назад на трговецот, ако за тоа трговецот бил известен пред приемот на стоката.

(4) Трговецот мора да изврши поврат на платеното од став 1 на овој член  користејќи ги истите средства за плаќање  кои ги користел потрошувачот при  плаќањето освен ако потрошувачот изричито  не се согласи на некое друго средство за плаќање, под претпоставка потрошувачот да не биде обврзан да плати никакви дополнителени трошоци  за  таков поврат.

Обврски на потрошувачот во случај на еднострано 
раскинување на догворот

Член 125
(1) Освен ако трговецот понудил стоката која потрошувачот ја враќа сам да ја преземе, потрошувачот мора да изврши поврат на стоката без одлагање, а најдоцна во рок од 14 дена од денот кога, во согласност со член 122 од овој Закон, го известил трговецот за својата одлука да го раскине договорот.

(2) Се смета дека потрошувачот ја извршил својата обврска од став 1 на овој член на време, ако пред истекот на рокот од од ставот 1 на овој член ја испрати  стоката или му ја предаде на трговецот, односно на лицето кое трговецот го овластил да ја прими стоката.

(3) Потрошувачот мора да ги сноси само директните  трошоци за поврат на стоката, освен ако трговецот се согласил да ги сноси  тие трошоци  или ако трговецот пропуштил да го извести потрошувачот за тоа дека е должен да ги сноси трошоците.

(4) Ако, кај договорот склучен надвор од деловните простории, стоката во моментот на склучување на договорот му била доставена на потрошувачот во неговиот дом, трговецот мора да ја преземе стоката на свој трошок ако стоката, заради незината природа, не е можно да се врати на вообичаен начин по пошта.

(5) Потрошувачот е одговорен за секое намалување на вредноста на стоката кое е резултат на ракување со стоката, освен тоа што било потребно за утврдување на природата, обележјата и функционалноста на стоката.

(6) По исклучок од став 5 на овој член, ако трговецот не го известил потрошувачот за неговото право на еднострано раскинување на догворот во согласност со член 105 точка 8 на овој закон, потрошувачот не одговара за намалената вредност на стоката, без оглед на причината на намалувањето  на вредноста на стоката.

(7)Ако  при  еднострано раскинување  на договорот согласно членовите 112 и 118 на овој закон потрошувачот   изрично  барал  да давањето  на услуги или исполнување на договорот за исопорака на вода, гас, електрична енергија  кои се продаваат во неограничен обем или неограничена количина, како и испорака на топлинска енергија започне пред истекот на рокот за еднострано раскинување на договорот, потрошувачот е должен да му плати на трговецот дел од договорената цена кој е сразмерен  со тоа што трговецот го исполнил на потрошувачот до моментот кога потрошувачот го известил дека го користи своето право на еднострано раскинување на договорот. Пропорционалниот износ на цената која потрошувачот е должен да ја плати се пресметува на основ на вкупно договорената цена, ако  таа цена е несоодветна , во однос на пазарната вредност на тоа што трговецот му го исполнил на потрошувачот.

(8) Ако еднострано го раскине договорот за испорака на вода, гас или електрична енергија кои се продаваат во неограничен обем или неограничена количина и испорака на топлинска енергија, потрошувачот нема да биде обврзан да плати дел од цената сразмерен на она што трговецот го испорачал на потрошувачот за време на траењето на рокот за еднострано раскинување на договорот, ако трговецот не му  ги испорачал на потрошувачот известувањата предвидени со одредбите на член 105 став 1 точка 8 и 10 на овој закон, односно ако потрошувачот  согласно со членовите 112 или 118 од овој закон  изрично  барал  да давањето на услуга започне пред истекот на рокот за еднострано раскинување на договорот.

(9) Ако еднострано го раскине договорот кој за предмет има дигитална содржина која не е испорачана на телесен медиум, потрошувачот нема да има обврска да плати дел од цената или трошоците сразмерно на она што трговецот му го исполнил на потрошувачот за време на траењето на рокот за еднострано раскинување на договорот, ако не дал своја изричита согласност да исполнувањето на договорот започне пред истекот на рокот од 14 дена од член 120 на овој закон, ако не потврдил дека е запознает со фактот дека со давање на таква согласност го губи правото на едностран  прекин на договорот или ако трговецот  пропуштил да го извести согласно членовите 111  или 117 од овој зaкон.

Влијание на едностраното раскинување на 
договорот на поврзани договори
Член 126
Без да се доведуваат во прашање одредбите од членовите со кои се уредува потрошувачкото кредититрање  во делот кој се однесува на поврзани договори за кредит, ако потрошачот еднострано го раскине договорот согласно одредбите од оваа глава , воедно ке се раскине било кој поврзан договор, и тоа без било какви трошоци  за потрошувачите, освен оние кои се предвидени со одредбите на оваа глава.
Исклучување на правото на еднострано 
раскинување на договорот

Член 127
Потрошачот нема право на еднострано раскинување на договорот од оваа  глава  ако:
1. договорот за услуги трговецот во потполност го исполнил, а исполнувањето започнало со изричито претходно пристанување на потрошувачот и со негова потврда дека е запознает со фактите дека  ќе го загуби правото на еднострано раскинување на договорот од оваа  глава ако услугата биде во потполност исполнета;

2. предмет на договорот е стока или услуга чија цена е зависна од промените на финансискиот пазар кои се надвор од влијанието на трговецот, а кои може да се појават за време на траењето на правото  за еднострано раскинување на договорот;

3. предмет на договорот е стока која е изработена по спецификација на потрошувачот или која  е јасно  прилагодена  на потрошувачот;

4. предмет на договорот е лесно  расиплива стока на која брзо и поминува рокот на употреба;

5. предмет на договор е запечатена стока која заради здравствени и хигиенски причини не е погодна за враќање, ако  била отпечaтена  по доставата;

6. предмет на договор е стока која заради својата природа по доставата нераздвојно е помешана со други работи;

7.предмет на договор е испорака на алкохолни пијалоци чија цена е договорена во моментот на склучување на договорот, а доставата може да уследи по 30 дена, ако цената е зависна од промените на пазарот кои се надвор од влијанието на трговецот;

8. предмет на договор е испорака на запечатени  аудиоснимки или видеоснимки, односно компјутерски програми, кои се отпечатени по испораката;

9.предмет на испорака се новини, периодичен печат или магазини, со исклучок на претплатничкиот договор  за такви публикации;

10. договор склучен на јавно наддавање;

11.предмет на договор е давање на услуги за сместување кој не е наменет за станување, давање услуги за превоз на стоки, услуги за изнајмување на возила, услуги за испорака на храна и пијалоци или услуги поврзани со слободно време, ако е договорено услугата   да биде дадена во одредени  датуми или во одреден период;

12. предмет на договорот е испорака на дигитална содржина која не е испорачана на телесен медиум ако исполнувањето на договорот започнало со изричито претходно пристанување на потрошувачот и со негова  потврда дека е запознат со фактот дека со  тоа дека ќе  го изгуби  правото на еднострано  раскинување  на договорот.

Член 6
Во членот  123 ставот 3 се брише.
Ставовите 4,5 и 6 стануваат ставови 3,4 и 5.
Член 7

Во членот  136  во  ставот  3,  по бројот  „31-г “зборот  „и “ се заменува  со  запирка,  а по бројот „31-д” се  додаваат  зборовите  „и  31-ѓ”.  
Член 8

Казнени одредби
Во членот  136  по точката 31 се додаваат нови точки  32,33,34,35,36,37,38 и 39 кои гласат:
32.) на потрошувачот не  му  ги  даде  информациите  од членот 105 при договорите склучени надвор  од деловните простории на трговецот  и при договорите склучени на далечина;
33.) на потрошувачот не  му  го врати платениот износ  согласно договорот, како и трошоците за испораката, доколку  се утврди дека потрошувачот еднострано го раскинал  договорот склучен надвор  од деловните простории на трговецот  и при договорите склучени на далечина и за тоа го известил трговецот;( член 105 став 1);
34) пред потрошувачот да склучи договор од членовите 105 до 127 на јасен и разбирлив јазик не го известил потрошувачот за податоците од членот 105;
35) на потрошувачот не  му го даде известувањето од членот 105 на хартија  или во согласност со потрошувачот на друг  траен медиум  и доколку известувањето не е напишано едноставен  и разбирлив јазик ( член 110);
36) на потрошувачот не  му го даде примерокот од договорот или пишана потврда за усно склучениот договор на хартија, во согласност со потрошувачот, на друг траен медиум( член 111 став1);
37.) не ги истакне јасно и видно податоците од членот 105, став1 точките 1,5,15 и 16 и ставките 4 до 6 од овој закон пред потрошувачот да изврши порачка по електронски пат (член 115 став1);
38.) не му овозможил на потрошувачот да во моментот  на извршување на порачката јасно да изјави дека е запознаен со тоа дека нарачката ја вклучува обврската за плаќање, односно не му овозможил на потрошувачот активно поле  на екранот или слична функција со која го упозорува дека е тоа нарачка со обвска за плаќање (член 115 став 2 и 3);
39.) не раскине поврзани договори во случај на раскинување на договорите склучени надвор од деловните простории на трговецот или договори склучени на далечина (член 126).
ПРЕОДНИ И ЗАВРШНИ ОДРЕДБИ
Член 9
Во рок од еден месец од денот на влегувањето во сила на овој закон, министерот за економија ќе го донесе  актот предвиден во членот 122.
Член 10
Овој закон влегува во сила осмиот ден од денот на објавување во “Службен весник на Република Македонија”.

